
Annotatsiya 

Maqolada “Xavfsiz mahalla” tushunchasining mazmun-mohiyati qisqacha yoritib berilgan. Shuningdek, muallif 
maqolada “Xavfsiz mahalla” tushunchasining mazmun mohiyatini anglash va ilmiy tadqiq etishda, unga taʼsir etuvchi 
demografik, ijtimoiy-iqtisodiy, geografik va ijtimoiy-maʼnaviy omillarni ayrim jihatlarini ochib bergan.  

Аннотация 
В статье кратко описывается понятие «Безопасная махалля». Также автор разъясняет в статье 

некоторые аспекты демографических, социально-экономических, географических и социально-духовных 
факторов, влияющих на понимание и научное изучение понятия «Безопасная махалля». 

Abstract 
The article is devoted to the revealing the concept of "safe mahalla". The author also explains in the article some 

aspects of demographic, socio-economic, geographical as well as social and spiritual factors that affect the understanding 
and scientific study of the concept of "safe mahalla". 

 
Kalit soʻzlar: xavfsiz mahalla, demografik, ijtimoiy-iqtisodiy, geografik va ijtimoiy-maʼnaviy. 
Ключевые слова: безопасная махалля, демографические, социально-экономические, географические и 

социально-духовные. 
Key words: safe mahalla, demographic, socio-economic, geographical and social and spiritual. 

 
KIRISH. Bugungi kunda mamlakatimizda aholi tinchligi va osoyishtaligini taʼminlash sohasiga 

alohida eʼtibor qaratilmoqda. Bu borada koʻplab qonun hujjatlari, chora-tadbirlar va bir qator yangi 
tizimlar ishlab chiqilmoqda hamda amaliyotga joriy qilinmoqda. 

Jumladan, respublikamizda jamoat tartibini saqlash va huquqbuzarliklar profilaktikasini 
taʼminlash borasida “Xavfsiz mahalla” tamoyili asosida huquq-tartibot organlari tomonidan mahallabay 
ishlar tashkil qilinmoqda. 

Oʻzbekiston Respublikasi Prezidenti Shavkat Mirziyoyev (2021-yil  
24-oktyabr) Ichki ishlar organlari xodimlari va faxriylariga bayram tabrigida, “Xavfsiz mahalla” va 
“Xavfsiz hudud” tamoyillari asosida ichki ishlar organlarining Milliy gvardiya va mahalla jamoatchiligi 
bilan hamkorlikdagi ishlari qisqa vaqt ichida oʻzining ijobiy natijasini berayotgani biz uchun katta 
ahamiyatga ega. 

NATIJALAR VA MUHOKAMA. 
Hududlardagi kriminogen vaziyatni chuqur tahlil qilish, jinoyatlarning dinamikasi va sodir 

etilishiga taʼsir qilayotgan omillarni aniqlash va “ilmiy diagnoz” qoʻyish orqali jinoyatchilikni 
prognozlash va uning oldini olishga alohida eʼtibor qaratilmoqda.[1]” – deb taʼkidladi. 

Mavzuga oid ADABIYOTLAR tahlili. “Xavfsiz mahalla” tushunchasi hozirgi kunda kundalik 
hayotimizda keng qoʻllanilishiga qaramay, bu tushuncha fan uchun yangi boʻlib, bu haqida 
huquqshunos olimlar va mutaxassislar tomonidan yetarlicha yoritilmagan.  

Shuningdek, amaliyotda “Xavfsiz mahalla”, “Xavfsiz hudud” va “Xavfsiz makon” kabi atamalar 
sinonim tarzida qoʻllanilib kelinmoqda.  

Shu bois, biz mazkur tushunchalarni oʻrganar ekanmiz, aslida xavfsiz mahalla atamasi xavfsiz 
va mahalla soʻz birikmalaridan tashkil topgan boʻlib, “xavfsiz” soʻzi arabcha – xavf soʻzining oʻzagidan 
olingan boʻlib xavf tugʻdirmaydigan va xatarsiz [2] maʼnolarini anglatadi.  

Xavfsiz soʻzidan farqli oʻlaroq, mahalla arabcha soʻz boʻlib – joy, oʻrin, makon maʼnolarni 
bildirib, shaharning maʼlum bir hududni oʻz ichiga olgan va aholisi bir jamoaga birlashgan, oʻzini-oʻzi 
boshqarishga asoslangan ijtimoiy-hududiy boʻlagi [3] hisoblanadi. 

Shu bilan birga, manbalarda xavfsiz mahalla tushunchalari soʻz birikma sifatida tushunish va 
shunga mos tarzda turlicha talqin qilinmoqda. Buning asosiy sababi qonunchilikda, ADABIYOTLARda 
va boshqa hujjatlarda (idoralararo qoʻshma qaror, chora-tadbirlar rejasi, dastur va hokazo) mazkur 
atamalar juda koʻp ishlatilishiga qaramasdan, ushbu hujjatlarda tushunchalarga taʼrif berilmagan. 

Shuni alohida taʼkidlash kerakki, tinchlik va barqarorlik xavfsizlik taʼminlangandagina vujudga 
keladi. Bu oʻz navbatida xavfsizlikni taʼminlash uchun majmuaviy yondashish lozimligini koʻrsatadi. [4] 
Chunki xavfsizlikning ijtimoiy, madaniy, siyosiy, iqtisodiy, harbiy, ekologik, texnik kabi turlari mavjud 
boʻlib, bizningcha ular, barqarorlikka, uni taʼminlashda vosita sifatida xizmat qiladi. [5]  

Shu oʻrinda aytish lozimki, xavfsizlikni sohalari turli-tuman boʻlib, har bir xavfsizlikni sohasi 
maʼlum bir ijtimoiy xavflilik darajalarni bartaraf etishga qaratilgandir. 

Odatda, xavfsizlikni koʻlamiga koʻra tasnifida eng quyi pogʻonasida mahalliy xavfsizlik turadi 
desak adashmagan boʻlamiz. Bugungi kunda mamlakatimizda olib borilayotgan islohotlar va 
oʻzgarishlar asosan xavfsizlik koʻlamini kichik bir hudud yaʼni mahalla darajasida koʻrib chiqishni 
taqozo etmoqda.  

Endilikda, muayyan hodisa yoki voqeani xavfsizlik obyektiga bevosita ziyon yetkazish 
qobiliyatiga ega boʻlib, tahdid koʻrinishiga oʻtishidan oldin uni mahalla miqyosida oldini olish boʻyicha 
uzoq muddatli iqtisodiy, tashkiliy-huquqiy, ijtimoiy va boshqa shu kabi chora-tadbirlar tizimini joriy 
qilish zaruriyati paydo boʻlmoqda. 

Xususan, respublikamizdagi mavjud 9 314 ta [6]  mahallaning oʻziga xos xususiyati, imkoniyati, 
geografik joylashuvi, hududda paydo boʻlgan xavf-xatar va tahdidlari namoyon boʻlishi hamda 
muammolarni kelib chiqishini ilmiy jihatdan oʻrganish darkor. 

2021-yilda jinoyatchilik tahlili shuni koʻrsatdiki, respublikamizning Fargʻona viloyati, Qoʻqon 
shahridagi “Sumbula” (437 ta) va Toshkent shahri, Bektemir tumanidagi “Nurafshon” (341 ta) eng koʻp 
jinoyat sodir etilgan mahalla hududi sifatida qayd etildi. 

Agarda mazkur mahalla hududidagi jinoyatchilik statistikasini qiyosiy tahlil qiladigan boʻlsak, 
masalan Qoʻqon shahridagi “Sumbula” (437/413) mahallasi hududidagi jinoyatlar respublikamizning 8 
ta [7]  tuman-shahar hududida sodir etilgan jinoyatlardan ortiqni tashkil qilganligini koʻrishimiz mumkin. 

Yuqoridagi mavjud holat va statistik tahlillardan kelib chiqib, xavfsiz mahallani taʼminlashga 
taʼsir etuvchi omillarni shartli ravishda quyidagi guruhlarga ajratish mumkin: 

1) demografik omillar: aholi soni, uning oʻsishi, zichligi, migratsiya jarayonlari, jinsi, yosh 
tarkibi, tugʻilishi va hokazo; 

2) ijtimoiy-iqtisodiy omillar: hududning “oʻsish nuqta”si, yaʼni drayverining rivojlanganligi, 
ijtimoiy xizmat koʻrsatuvchi obyektlar joylashganligi, qishloq xoʻjaligi, sanoat ishlab chiqarish, qurilish 
ishlari va hokazo; 

3) geografik omillar: hududning geografik oʻrni, mahallalarning shaharda, tuman markazida, 
tuman markazigacha 30 km boʻlgan masofada, tuman markazidan 30 km va undan olis masofada, 
togʻli va choʻl hududida, chegara (yoki anklav) hududda joylashganligi va hokazo; 

4) ijtimoiy-maʼnaviy omillar: diniy bagʻrikenglik va millatlararo totuvlik, aholining hayotida 
norozilik kayfiyati hamda boshqa salbiy holatlarning paydo boʻlishi va boshqalar kiradi (1-rasm). 

Mazkur omillar “Xavfsiz mahalla” tushunchasini ijtimoiy hayotda kompleks tizimli tahlil qilish 
hamda turli yoʻnalishlarda kelib chiqishi mumkin boʻlgan xavf-xatarlarni oldini olishda doimiy ravishda 
tadqiq etish muhim hisoblanadi. 

XULOSA. Demak xulosa qilib shuni aytish mumkinki, xavfsiz mahalla tushunchasining 
mazmun mohiyatini anglash va ilmiy tadqiq etishda, unga taʼsir etuvchi demografik, ijtimoiy-iqtisodiy, 
geografik va ijtimoiy-maʼnaviy omillarga alohida eʼtibor bergan holda kompleks oʻrganishni talab etadi. 

